
SSANOAT ISHLAB CHIQARISHDA 

DIVERSIFIKATSIYANING 
NAZARIY ASOSLARI

ORCID: 0000-0002-1306-9942

Davronbek Sharibjonovich Raximov
Farg‘ona davlat universiteti

Jahon va mintaqa iqtisodiyoti kafedrasi о‘qituvchisi

Annotatsiya: Maqolada “Diversifikatsiyalash” tushunchasi, sanoat ishlab chiqarishining diversifikatsiya yо‘nalishi sifatida 
yondashuv ishlab chiqiladi, sanoat diversifikatsiyasi rivojlanish tarixini bir necha bosqichlarga ajratish yuzasidan ilmiy 
taklif va amaliy tavsiyalar ishlab chiqilgan.

Kalit so‘zlar: kompaniyalar, diversifikatsiyalash, gorizontal diversifikatsiya, konglomerat diversifikatsiya, konsentrik diver-
sifikatsiya, kapital konsentratsiyasi.
Abstract: In the article, the concept of “Diversification”, an approach as a direction of diversification of industrial produc-
tion, is developed, a scientific proposal and practical recommendations are developed regarding the division of the history 
of industrial diversification into several stages.

Key words: companies, diversification, horizontal diversification, conglomerate diversification, concentric diversification, 
capital concentration.
Аннотация: В статье развито понятие “Диверсификация” - подход как направление диверсификации промышлен-
ного производства, разработаны научные предложения и практические рекомендации относительно разделения 
истории промышленной диверсификации на несколько этапов.

Ключевые слова: компании, диверсификация, горизонтальная диверсификация, конгломератная диверсифи-
кация, концентрическая диверсификация, концентрация капитала.

K I R I S H
Jahon tajribasi shuni kо‘rsatadiki, sanoati taraqqiy etgan davlatlarda sanoatni diversifikatsiyalash aso-

sida xom ashyo va resurs manbalaridan oqilona foydalanish orqali yuqori qо‘shilgan qiymatga ega bо‘lgan, 
yuksak texnologik mahsulotlar assortimentini kengaytirish va bozor xatarini kamaytirish; sanoat korxonalarini 
bozor muhiti dinamikasiga muvaffaqiyatli moslashtirish; jahon standartlariga javob beradigan va eksportbop 
mahsulotlar ishlab chiqarish imkonini yaratadigan strategiyalarni joriy etish, infratuzilma va innovatsiyalarni 
rivojlantirish; tayyor mahsulotlar eksporti va moddiy-texnika ta’minotidagi uzilishlarga yо‘l qо‘ymaslik, transport 
va bojxona tizimidagi boshqaruv munosabatlarini takomillashtirish; ishlab chiqarilayotgan mahsulotlar tarkibini 
о‘zgartirish vosita va usullarini ishlab chiqish orqali uning samaradorligini oshirish kabi yо‘nalishlarda ilmiy tad-
qiqotlar olib borilmoqda.

Yuqori texnologiyalarga asoslangan qayta ishlash tarmoqlarini, eng avvalo, mahalliy xomashyo resurslarini 
chuqur qayta ishlash asosida yuqori qо‘shilgan qiymatga ega tayyor mahsulot ishlab chiqarishni jadal rivojlan-
tirishga qaratilgan, sifat jihatidan yangi bosqichga о‘tkazish orqali sanoatni yanada modernizatsiya va diversi-
fikatsiya qilish” choralari “Yangi О‘zbekistonning 2022‒2026-yillarga mо‘ljallangan taraqqiyotstrategiyasi”ning 
”Milliy iqtisodiyot barqarorligini ta’minlashva yalpi ichki mahsulotda sanoat ulushini oshirishga qaratilgan sanoat 
siyosatini davom ettirib, sanoat mahsulotlari ishlab chiqarish hajmini 1,4 baravarga oshirish” haqidagi 22-maq-
sadida kо‘zda tutilgan. 2030-yilgacha О‘zbekiston Respublikasini ijtimoiy-iqtisodiy rivojlantirish Kompleks kon-
sepsiyasida esa “Iqtisodiyot tarmoqlarida ustuvor yо‘nalishlarni tanlashda e’tibor resurslarni tejash, mahalliy 
mahsulotlar raqobatbardoshligining о‘sishi, bandlikning barqarorligi, transaksiya chiqimlarining pasayishi, inson 
kapitalining о‘sishi uchun eng kо‘p samara beradigan yо‘nalishlar va texnologiyalarga qaratilishi kerak ligi qayd 
etilgan.

T A D Q I Q O T  M E T O D O L O G I YA S I
Tadqiqotning uslubiy asosini dialektikaning asosiy qoidalari va tamoyillari tashkil etdi. Sanoat ishlab chiqa-

rishini diversifikatsiyalash jarayonlarini о‘rganishda ommaviy hodisa va voqealarni miqdoriy о‘rganish, ya’ni 
sanoat tarmog‘i ishlab chiqarishi tarkibiga oid ma’lumotlarni tо‘plash, qayta ishlash va tahlil qilish uslubiga 
tayanildi. Ma’lumotlardan xulosa chiqarishda mantiqiy va taqqoslama tahlil, induksiya va deduksiya, statistik 
guruhlash, iqtisodiy hodisa va jarayonlarga tizimli yondashuv usullaridan foydalanilgan.

A D A B I Y O T L A R  T A H L I L I  V A  M E T O D O L I G I YA S I
Xorijiy iqtisodchilarning diversifikatsiyalashga bо‘lgan qarashlari umuman olganda, tubdan farq qilmaydi. 

1972-yilda A.M.Rumyansevning tahriri ostida chiqqan “Iqtisodiy ensiklopediya”da diversifikatsiya tushunchasi 
yangi ishlab chiqarish turlarini tashkil qilishda korxonalarning xususiy jamg‘armalaridan foydalanib, alohida 
korxonalar yoki korxonalar birlashmalari tomonidan ishlab chiqariladigan tovarlar nomlanishining kengayishi, 
boshqa tarmoqlar va xо‘jalik sohalariga qо‘shilishi sifatida ta’riflanadi Siyosiy iqtisod lug‘atida diversifikatsiya 
deganda yirik kompaniyalarning ular amal qilayotgan asosiy tarmoqqa funksional bog‘liq bо‘lmagan yoki bev-
osita ishlab chiqarish aloqalariga ega bо‘lmagan tarmoqqa birlashishi jarayoni tushuniladi. Bu diversifikatsiya 
tushunchasiga tor ma’noda yondashuvni mujassamlashtirib, korxona kapitalining uning faoliyati asosiy turi 
bilan bevosita ishlab chiqarish aloqasiga ega bо‘lmagan tarmoqqa birikishini bildiradi .

F. Kotlyar diversifikatsiya ‒ yangi tarmoqlarga birlashish hisobiga firmani о‘stirishni amalga oshirish yо‘li 
yoki vositasi ekanligi haqida sо‘z yuritadi . Bizning fikrimizcha, ishlab chiqarishni diversifikatsiyalashning yanada 
aniqroq ta’rifi quyidagicha: “Ishlab chiqarishning diversifikatsiyalashuvi (productline diversification) – bir tomon-
lama, kо‘pincha faqat bir mahsulotga asoslangan ishlab chiqarish tuzilmasidan ishlab chiqariladigan mahsulot 
keng nomlanishiga va shubilan bog‘liq ravishda yangi bozorlarga chiqishga qaratilgan kо‘p yо‘nalishli ishlab 
chiqarishga о‘tishdir .

Hozirgi zamon lug‘ati quyidagi ta’rifni beradi: “Diversifikatsiya (lot.diversus – turli + facere – qilmoq sо‘zidan 
olingan):

1) xilma-xillik, har tomonlama rivojlanish;

2) ixtisoslashgan firmalarning (sanoat, transport, qurilish) boshqa ishlab chiqarish tarmoqlari, xizmat soha-
lariga birlashishi; diversifikatsiya natijasida kо‘p tarmoqli majmualar vujudga keladi;

3) ishlab chiqariladigan buyumlar va kо‘rsatiladigan xizmatlar turlari va assortimentining kengayishi” .

Xususan, A.Ortiqov “О‘zbekistonda sanoatni rivojlantirishning qator imkoniyatlari, geografik va iqtisodiy 
omillari”ga, M.P.Narziqulov “Sanoatning rivojlanish strategiyasini ishlab chiqish jarayonida tarkibiy о‘zgar-
ishlarning о‘rni va ahamiyati”ga, E.X.Mahmudov “Sanoat tarmoqlari rivojlanishiga sharoit yaratishning strategik 
yо‘nalishlari, birinchi navbatda, byudjet, soliq, pul kredit, narx va valyuta siyosati kabi vositalarni qamrab olgan 
qulay makroiqtisodiy muhitni yaratish”ga bog‘liqligiga e’tibor qaratishgan. 

Biroq milliy va xorijiy olimlarning tadqiqotlarida iqtisodiyotni modernizatsiyalash sharoitida sanoat ishlab 
chiqarishini diversifikatsiyalash asosida iqtisodiy samaradorlikni oshirishning metodologik jihatlari yetarli dara-
jada yoritilmaganligi, sanoat ishlab chiqarishini diversifikatsiyalash masalasini milliy iqtisodiy tizim xususiyatla-
rini hisobga olgan holda tadqiq etish zarurati ushbu mavzuni tanlashga asos bо‘lib xizmat qildi.

О‘zbekiston Respublikasi Prezidentining 2018-yil 30-noyabrdagi “Mahalliy ishlab chiqaruvchilarning 
eksport salohiyatini yanada rag‘batlantirish chora-tadbirlari tо‘g‘risida”gi PF-5587-son, 2018-yil 21-dekabrdagi 
“Erkin iqtisodiy zonalar faoliyatini muvofiqlashtirish va boshqarish tizimini yanada takomillashtirish chora-tad-
birlari tо‘g‘risida”gi PF-5600-son, 2020-yil 19-martdagi “Koronavirus pandemiyasi va global inqiroz holatlar-
ining iqtisodiyot tarmoqlariga salbiy ta’sirini yumshatish bо‘yicha birinchi navbatdagi chora-tadbirlar tо‘g‘risida” 
gi PF-5969-son, 2020-yil -maydagi “Tо‘qimachilik va tikuv-trikotaj sanoatini qо‘llab-quvvatlashga doir kechik-
tirib bо‘lmaydigan chora-tadbirlar tо‘g‘risida”gi PF-5989-son, 2020-yil 18-avgustdagi “Respublikada eksport 
va investitsiya salohiyatini yanada rivojlantirishga oid qо‘shimcha chora-tadbirlar tо‘g‘risida”gi PF-6042-sonli 
qarorlari va boshqa meyoriy-huquqiy hujjatlarda belgilangan vazifalarni amalga oshirishda mazkur tadqiqoti 
muayyan darajada xizmat qiladi.

T A H L I L  V A  N A T I J A L A R
Hozirgi vaqtda “diversifikatsiya” tushunchasi nafaqat iqtisodiy fanda, balki sotsiologiya, siyosatshunoslik, 

madaniyatshunoslik, pedagogika va lingvistikada ham keng qо‘llanilmoqda. Diversifikatsiya biznesni rivojlan-
tirishning strategiyalaridan biri hisoblanadi. Turli manbalarda uchraydigan ta’riflar bu haqda dalolat beradi. 
Jahonda diversifikatsiya muammosi bо‘yicha keng kо‘lamli tadqiqotlar olib borilmoqda.

S“Diversifikatsiyalash” tushunchasi lotincha “diversificatio”- о‘zgarish, xilma-xillik yoki lotincha “diversus”–

turli va “fasio” - bajaraman, degan sо‘zdan olingan “Ishlab chiqarishni diversifikatsiyalash” tushunchasi korxo-
nalar tomonidan turli-tuman mahsulotlar ishlab chiqarish hodisasini anglatadi. 

“Diversifikatsiya” tushunchasi tor va keng ma’noda о‘rganiladi. Umumiy jihatdan olganda, ishlab chiqar-
ishni diversifikatsiyalash, deganda tashkiliy-iqtisodiy jarayonni tushunish qabul qilingan bо‘lib, uning mazmuni 
xо‘jalik subyektlari tomonidan ishlab chiqariladigan mahsulotlar nomlanishini kengaytirish, ularning iqtisodiyot 
boshqa tarmoqlariga qо‘shilishi hisoblanadi. Diversifikatsiya (lot.diversification – xilma-xillik) – korxona faoliya-
tining yangi tarmoqlarga о‘tishi: ishlab chiqarilayotgan tovarlar (xizmatlar) turlari va assortimentining kо‘payishi, 
faoliyat geografik sohasining о‘zgarishi va boshqalar.

Yaqqol kо‘rinishi uchun “diversifikatsiya”ning kо‘p tarqalgan ta’riflarini xronologik tartibda keltirish mumkin 
(1-jadval).

1-jadval: “Diversifikatsiya” tushunchasiga yondashuvlar1

Mualliflar Ta’rifi 

Kenneth Andrews  Alohida korxonalar va birlashmalar tomonidan ishlab chiqariladigan tovarlarning о‘zgarishi, 
umumiy kо‘rinishda esa nomlarining kengayishi

Berry C.H. Kompaniya faoliyat kо‘rsatayotgan tarmoqlar sonining kо‘payishi
Yoshinara E.,
Sakuma A.,
Itami K.

Noqulay sharoitlarda bozor faoliyati xatarini kamaytiradigan va kompaniya moliyaviy barqarorligi 
darajasini oshiradigan strategiya

Pitts, Hopkins Bir necha biznes turlarini bir vaqtda yuritish

Booz,
Allen,
Hamilton

Xatarni oshirish yoki pasaytirish maqsadida asosiy biznesni kengaytirish usuli bо‘lib:
bevosita mavjud biznesning raqobatbardoshligini qо‘llab-quvvatlashga qaratilgan investitsiyalarni 
istisno etganda, barcha investitsiyalarni о‘z ichiga oladi;
yangi mahsulotlar, xizmatlar, bozor segmentlari va geografik bozorlar shaklini olishi mumkin;
bir qancha usullar, shu jumladan, ichki rivojlantirish, о‘zlashtirish, qо‘shma korxonalar tashkil qilish, 
shartnomalarni litsenziyalash orqali erishilishi mumkin.

Ансофф И. Bu mazkur korxonada mavjud resurslarni avvalgisidan tubdan farq qiladigan boshqa faoliyat 
sohalariga qayta taqsimlash jarayoniga qо‘llaniladigan tushuncha

Багудина Е. Г. Iqtisodiy xatarlarni kamaytirish maqsadida kapitalning turli qо‘yilmalar obyektlari о‘rtasida 
joylashtirilishi

Гольдштейн Г.Я.
Ishlab chiqarish samaradorligini oshirish, iqtisodiy foyda kо‘rish, sinishga barham berish 
maqsadida ishlab chiqarilayotgan mahsulotlar assortimentini kengaytirish va sotish bozorlarini 
qayta yо‘naltirish

Кельчевская Н.Р.,
Сироткин С.А.

Investitsion faoliyat turlarini kengaytirish yoki о‘zgartirish bilan bog‘liq investitsiya strategiyasining 
turi

Новицкий Е.Г.
Firmalarning ular faoliyati asosiy tarmog‘iga bevosita ishlab chiqarish aloqasi yoki funksional 
bog‘liqlikka ega bо‘lmagan tarmoqqa birikishi; keng ma’noda – xо‘jalik faoliyatining yangi sohalarga 
tarqalishi

Рудык Н.Б.
Korporatsiyalarning yangi ishlab chiqarish tarmoqlariga va bozorning geografik segmentlariga 
uning operatsiyalaridan xatarlarini kamaytirish va bu operatsiyalardan tushayotgan pul mablag‘lari 
oqimlarini barqarorlashtirish maqsadida qо‘shilish jarayoni

Румянцева Е. Е Xatarni va biznes sikliga bog‘liqlikni kamaytirish uchun tovarlar va xizmatlar nomini kengaytirishga 
qaratilgan umumiy ishbilarmonlik amaliyoti

Shunday qilib, ishlab chiqarishni diversifikatsiyalash deganda bir xо‘jalik subyekti doirasida bir-biri bilan 
funksional va texnologik bog‘lanmagan ishlab chiqarishlarning amal qilishini hamda о‘z tarmog‘ida ishlab chiqa-
rilayotgan mahsulotlar nomlanishini kengaytirish yoki moliyaviy-xо‘jalik faoliyati yoki iqtisodiyot tarmoqlarining 
yangi sohalariga joriy etish hisobiga rivojlantirish bо‘yicha tashkiliy-iqtisodiy choralar majmui tushuniladi.

Diversifikatsiya turlarining xilma-xilligini tadqiq etish ularni tasniflashga yagona yondashuvning mavjud-
masligini kо‘rsatdi, bu esa yirik shaharni diversifikatsiyalashning qolgan divrsifikatsiya turlari orasidagi о‘rnini 
aniqlash va uni turdosh tushunchalarga kiritish imkonini bermaydi. Ushbu muammoni hal qilish maqsadida 
diversifikatsiyaning xilma-xil turlarini ishlab chiqarishni diversifikatsiyalashga va moliyaviy resurslarni diver-
sifikatsiyalashga ajratish qabul qilingan. Bunda hududlar iqtisodiyotini diversifikatsiyalash alohida ajratiladi 
(1-rasm).

1 Ilmiy adabiyotlarni tadqiq etish asosida muallifning ishlanmasi.

1-rasm: Diversifikatsiya turlari2

An’anaviy ravishda diversifikatsiyaning bog‘liqli (tug‘ma) va bog‘lanmagan (notug‘ma) turlarini ajratish 
qabul qilingan. Muallif nuqtai nazaridan aynan “bog‘liqlikning” mavjudligi yoki yо‘qligi, u yoki bu diversifikatsiya 
strategiyasining vujudga kelishi sinergiya va korxona iqtisodiy faoliyatining mavjud sohasi bilan belgilanishi 
kerak. Diversifikatsiya turlari tushunchalarining taqqoslama tahlili diversifikatsiyaning u yoki bu turini shakllan-
tiradigan bog‘liqlikning quyidagi turlarini ajratish imkonini berdi:

● yangi ishlab chiqarishlarning an’anaviy ishlab chiqarish zanjiri bilan bog‘liqligi;

● tubdan yangi sotish bozoriga yо‘naltirilganlik, eski sotish bozori bilan bog‘liqlik;

● an’anaviy texnologiyali yangi ishlab chiqarish;

● moddiy ta’minot an’anaviy tizimiga ega yangi ishlab chiqarish;

● marketingdagi bog‘liqlik.

Kо‘rsatilgan bog‘liqliklardan har birining mavjudligi yoki mavjud emasligi diversifikatsiyaning u yoki boshqa 
turidan dalolat beradi.

“Yetkazib berish”da va “siljish”da bog‘liqli diversifikatsiya tushunchasi ilgari о‘rganilgan. Faqat shuni ta’kid-
lash kerakki, bu bog‘liqli vertikal diversifikatsiya turidir. Gorizontal diversifikatsiya yangi texnologiya qо‘llanil-
adigan yangi mahsulot yaratishni kо‘zda tutib, u mavjud mijozlarda qiziqish uyg‘otishi mumkin (agar u о‘rin-
bosar tovar bо‘lsa). Gorizontal diversifikatsiyaga kiritilgan geografik diversifikatsiya boshqa mamlakatlar yangi 
bozorlariga tovarlarni sotish bozorlarini kengaytirishni о‘zida mujassamlashtiradi (geografik ishtirok etishni ken-
gaytirish yoki offshor hududlar soliq imtiyozlaridan foydalanish). Bunda geografik diversifikatsiya, eng avvvalo, 

2 Ilmiy adabiyotlarni tadqiq etish asosida muallifning ishlanmasi.

bog‘liqli diversifikatsiya namunaviy kо‘rinishini о‘zida mujassamlashtirsa, odatda ishlab chiqarilayotgan mahsu-
lotlar assortimentining kengayishi sifatida aniqlanadi.

Konsentrik diversifikatsiya xizmatlar doirasini kengaytirishning xususiy kо‘rinishini о‘zida mujassamlashti-
radi va texnik yoki marketing nuqtai nazaridan firmaning mavjud tovarlariga о‘xshaydigan yangi buyumlar 
assortimenti bilan tо‘ldirish sifatida aniqlanadi. “Konsentrik” va “markazlashgan” diversifikatsiya tushunchalar-
ining taqqoslama tahlili shunday xulosa chiqarish imkonini beradiki, bu tushunchalar bir xil hodisani, aniqrog‘i, 
mavjud ishlab chiqarish (texnik, marketing va b.) qо‘shimcha imkoniyatlari asosida aynan xizmatlar sohasini 
kengaytirishni ifodalaydi. Shu bilan bog‘liq ravishda, konsentrik (markazlashgan) diversifikatsiya “xizmatlar 
sohasini kengaytirish” strategiyasining yagona turini mujassamlashtiradi. Uni I. Ansoff geografik diversifikatsiya 
bilan bir qatorda gorizontal diversifikatsiya turiga kiritadi, uni darajaga ajratish zarurati mavjud emas. Shu bilan 
bog‘liq ravishda ushbu tushunchalar gorizontal diversifikatsiyaning turlaridan biriga birlashtirilgan. 

Bog‘lanmagan (notug‘ma) va konglomerat diversifikatsiyalar ham biz tomonimizdan joriy ishlab chiqarish 
bilan bog‘lanmagan (xizmatlar sohasi bilan) korxonalar iqtisodiy faoliyatining yangi yо‘nalishlarini ishlab chiq-
ishni aks ettiradigan ekvivalent tushuncha sifatida о‘rganiladi.

Moliyaviy resurslar diversifikatsiyasi ishlab chiqarish jarayoniga yо‘naltirilgan diversifikatsiyastrategiyasiga 
qarama-qarshi ajratilgan, bunda investitsiya resurslari sifatida ulardiversifikatsiyalangan vaziyatda, eng avvalo, 
portfel xatarini boshqarishga qaratilgan.Agar korxona diversifikatsiyasi diversifikatsiya strategiyasi yordamida 
о‘sish strategiyasini amalga oshirsa, u holda moliyaviy resurslar diversifikatsiyasi qо‘yilmalar xatarini qisqar-
tiradi. Ushbu vaziyatda kapital qо‘yilmalar, eng avvalo, investorning manfaatlari nuqtai nazaridan о‘rganiladi, 
aynan shunda moliyaviy resurslarni diversifikatsiyalash tо‘g‘risida gap boradi.Bunda investitsiyalar diversifikat-
siyasi – turli yо‘nalishlar bо‘yicha investitsiya mablag‘larini taqsimlash, investitsiya faoliyatini kengaytirish bilan 
bog‘liq investitsiya strategiyasining turidir. Shuni ta’kidlash kerakki, ushbu tushunchani nazariyada “kapital 
diversifikatsiyasi” tushunchasi bilan chegaralash bugungi kunda olib borilmagan. Shu bilan bog‘liq ravishda, 
“kapital” tushunchasi “investitsiyalar” tushunchasiga qaraganda, kengroq mazmunga ega. 

Masalan, “investitsiya” tushunchasi bu ma’lum muddatda, foyda olish maqsadida va investorlarning yakka 
maqsadlariga erishish, ijobiy ijtimoiy samara olish uchuniqtisodiyotning turli soha va tarmoqlariga maqsadga 
yо‘naltirilgan kapital qо‘yilmalar shaklida amalga oshadigan xarajatlar majmuidir. Xatarlarni diversifikatsiyalash 
ham turli vositalar bо‘yicha investitsiyalarni taqsimlash sifatida ta’riflanadi. Biroq portfelga kiritiladigan vositalar 
о‘rtasida korrelyatsiyani qisqartirishda xatarlarni kamaytirishni kо‘zda tutgan holda mazkur strategiya butunlay 
va tо‘liq xatarlarni qisqartirish masalalariga bag‘ishlangan. 

Diversifikatsiya strategiyasining uchinchi guruhiga hududlar iqtisodiyotini diversifikatsiyalash strategiyasini 
kiritish taklif qilinadi. Ushbu guruh strategiyada aholi punktlarini (shu jumladan, yirik shaharlarni), mamlakat 
mintaqalarini, mamlakatlar va butun dunyo darajalarini farqlash talab etiladi. Hududlar iqtisodiyotini diversifikat-
siyalash hududlarni rivojlantirish nazariyasiga asoslangan bо‘lishi, barcha manfaatdor tomonlarning manfaatla-
rini (aholi, korxona va munitsipalitetlar) hisobga olishi hamda hududlarni rivojlantirish asosiy maqsadiga – aholi 
turmush sifatini oshirishga xizmat qilishi lozim.

X U L O S A  V A  T A K L I F L A R
Sanoat ishlab chiqarishini diversifikatsiyalashning nazariy-uslubiy asoslarini о‘rganishga bag‘ishlangan 

tadqiqot jarayonida quyidagi ilmiy xulosalar olindi:

1. “Sanoat ishlab chiqarishni diversifikatsiyalash” tushunchasi bir xо‘jalik subyekti doirasida bir-biri bilan 
funksional va texnologik bog‘lanmagan ishlab chiqarishlarning amal qilishini hamda о‘z tarmog‘ida 
ishlab chiqarilayotgan mahsulotlar nomlanishini kengaytirish, yoki moliyaviy-xо‘jalik faoliyati yoki iqti-
sodiyot tarmoqlarining yangi sohalariga mavjud iqtisodiy resurslarni qayta taqsimlash jarayonini amalga 
oshirishdan iborat, deb hisoblaymiz.

2. Sanoat ishlab chiqarishini diversifikatsiyalash quyidagi shart-sharoitlarga bog‘liq:

● iqtisodiyot tarmoqlarining bir tekisda rivojlanmasligi (notekis iqtisodiy rivojlanish qonuni);

● ishlab chiqarishdan olingan foyda normasining pasayishi (foyda normasining pasayish tendensiyasiga 
egaligi qonuni);

● fan-texnika taraqqiyotining rivojlanishi (FTT – ishlab chiqarishning muhim sifat о‘zgarishlari sharti, 
demak, raqobatning kuchayishi va biznes foydaliligining oshishi);

● ishlab chiqarish kо‘lamidan tejam va ishlab chiqarish dastagi samarasidan foydalanish;

● industrial-innovatsion rivojlanish dasturini ishlab chiqish va klaster iqtisodiyotini tashkil qilish;

● korxonalar raqobatbardoshligini oshirish; korxonalar uchun bozor ulushini kengaytirish;

● moliyaviy va iqtisodiy mustaqillik;

● kompaniya obrо‘si va reytingini kо‘tarish.

3. Har bir sanoat korxonasi ishlab chiqarishini diversifikatsiyalash butun iqtisodiyotni diversifikatsiyalash-
ning tarkibiy qismi hisoblanar ekan, ushbu vazifani hal qilishga bо‘lgan yondashuvlar har bir aniq vaziyat 
uchun alohida bо‘lishi zarur. Mos ravishda, shu kabi strategik qarorlar qabul qilishga yuqori malakali 
mutaxassislarni jalb qilish zarur bо‘lib, ular ishlab chiqarishni diversifikatsiyalashni qо‘llashning zaruriy 
tajribasiga ega hisoblanadilar.

